ՏԵՂԵԿԱՆՔ
«Հայաստանի Հանրապետության կառավարության 2023 թվականի սեպտեմբերի 19-ի N 1675-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ
 
1. Իրավական ակտի անհրաժեշտությունը (նպատակը)
Ներկայացվող նախագծի նպատակը 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված անձանց միանվագ դրամական սոցիալական աջակցություն տրամադրելիս (սոցիալական աջակցություն ստանալու համար դիմելիս) իրավակիրառ պրակտիկայում ծագած խնդիրները լուծելն է։

0. Կարգավորման հարաբերությունների ներկա վիճակը և առկա խնդիրները
2023 թվավականի հոկտեմբերից միջոցառման շահառուներից ստացված տեղեկություններով, տեղեկատվական բազաների համադրությամբ իրավակիրառ պրակտիկայում ծագել են մի շարք խնդիրներ: Մասնավորապես.
1. միանվագ դրամական աջակցություն տրամադրելու առաջարկ են ներկայացրել Լաչինի միջանցքը փակվելուց հետո ԿԽԿՄ-ի միջոցով Հայաստանի Հանրապետություն տեղափոխված անձինք: Հաշվի առնելով այն հանգամանքը, որ նրանց` Լեռնային Ղարաբաղ վերադառնալն օբյելտիվորեն անհնար էր, նպատակահարմար է նրանց ընդգրկել միջոցառման շահառուների կազմ: 
2.  Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված անչափահաս շահառուի դեպքում դրամական աջակցություն ստանալու դիմում կարող է ներկայացնել բացառապես մայրը կամ խնամակալը։ Այս կապակցությամբ իրավակիրառ պրակտիկայում առաջացել են խնդիրներ այն դեպքերում, երբ անչափահաս շահառուն միայն հայր ունի։ Բացի այդ, նպատակահարմար է որպես անչափահաս շահառուի օրինական ներկայացուցիչ դիտարկել նաև հոգաբարձուին:
3. Շահառուներից ստացվել է տեղեկատվություն այն մասին, որ 2023 թվականի ընթացքում մինչև սեպտեմբերի 19-ը 18 տարին լրացած անձինք կամ այն անձինք, ում անձնագրի վավերականության ժամկետը լրացել է կամ լրանում է այս օրերին, չեն կարողացել հիմա էլ չեն կարող ստանալ նոր անձնագրեր: Այս դեպքում խնդրահարույց է առանց անձը հաստատող փաստաթղթի բանկային հաշիվ բացելու հնարավորությունը:
4. Բանկերից ստացված տեղեկատվությամբ պարզվել է, որ առանձին դեպքերում, երբ ծառայությունը ԿԲ տրամադրած բանկային հաշիվներով բանկին է փոխանցում վճարման ցուցակ, շահառուներն իրենց մոտ բացած են լինում նոր բանկային ոչ վարկային հաշիվներ: Հաշվի առնելով միանվագ դրամական վճարների վրա բռնագանձում տարածելու կամ այդ գումարից հաճախորդի պարտավորությունների դիմաց հաշվանց կատարելու սահմանափակումը, նպատակահարմար է հնարավորություն նախատեսել բանկերի համար գումարները նոր բացված բանկային հաշիվների փոխանցելու համար:
5. Հաշվի առնելով վճարված գումարների ետ վերադարձի դեպքերը, անհրաժեշտ է անդրադառնալ որոշման` այդ գումարները պետական բյուջե վերականգնելու դրույթներին:

1.2. Առկա խնդրի առաջարկվող լուծումը
Հաշվի առնելով վերը նշվածը՝ առաջարկվում է համապատասխան փոփոխություններ և լրացումներ կատարել Հայաստանի Հանրապետության կառավարության 2023 թվականի սեպտեմբերի 19-ի N 1675-Լ որոշման մեջ։

2. Կարգավորման առարկան
Ներկայացվող նախագծով առաջարկվում է`
1. [bookmark: _GoBack]որպես միջոցառման շահառու դիտակել նաև Լաչինի միջանցքը փակվելուց հետո ԿԽԿՄ-ի միջոցով Հայաստանի Հանրապետություն տեղափոխված անձանց, ովքեր հաշվառված են Սյունիքի մարզպետի աշխատակազմի և Երևանի քաղաքապետարանի կողմից, Լեռնային Ղարաբաղի բժշկական կազմակերպությունների կողմից ուղեգրված և 2022 թվականի դեկտեմբերի 1-ից մինչև 2023 թվականի սեպտեմբերի 19-ը ընկած որևէ ժամանակահատվածում Հայաստանի Հանրապետությունում հիվանդանոցային ձևով (պայմաններում) բուժված (ներառյալ՝ հիվանդանոցային ձևով ախտորոշիչ հետազոտությունները և վերականգնողական բուժումը) անձանց, ուսումնամարզական կամ այլ միջոցառումներին մասնակցելու նպատակով Լեռնային Ղարաբաղից Հայաստանի Հանրապետություն տեղափոխված և 2023 թվականի դեկտեմբերի 12-ի դրությամբ Հայաստանի Հանրապետությունում գտնվող՝ Լեռնային Ղարաբաղի բարձրագույն, միջին մասնագիտական և հանրակրթական ուսումնական հաստատություններում սովորողներին, ինչպես նաև 2022 թվականի դեկտեմբերի 12-ից հետո Լեռնային Ղարաբաղից Հայաստանի Հանրապետություն ուսման նպատակով տեղափոխված անձանց,
2. անչափահաս շահառուի համար դիմում ներկայացնելու հնարավորություն նախատեսել նաև հոր և հոգաբարձուի համար: Ընդ որում, եթե անչափահաս շահառուի համար դիմումը ներկայացրել է հայրը կամ խնամակալը կամ հոգաբարձուն և առկա է նաև մոր կողմից ներկայացված և չմերժված դիմում, ապա մերժվում է հոր կամ խնամակալի կամ հոգաբարձուի դիմումը,
3. բոլոր այն դեպքերում, երբ մինչև 2023 թվականի նոյեմբերի 17-ը ժամկետն ընտրվել է` նպատակ ունենալով գումարը կանխիկ եղանակով վճարելու համար սահմանել ողջամիտ ժամկետ Կենտրոնական բանկը չի տրամադրի շահառուի անչափահաս շահառուի դեպքում` նրա ծնողի բանկային հաշվի համարը, նրան միանվագ դրամական աջակցությունը վճարել կանխիկ եղանակով: Ընդ որում, քանի որ այս խումբ շահառուները հիմնականում այն անձինք են, ովքեր փաստաթղթավորման անհնարինության պատճառով չեն կարող բացել բանկային հաշիվներ չունեն անձնագրեր կամ նույնականացման քարտեր, լրացել է անձնագրի վավերականության ժամկետը և այլն, սահմանել նաև, որ Հայփոստը նրանց և կանխիկ եղանակով  ստացող մյուս շահառուներին գումարը կվճարի ժամանակավոր վկայականով կամ անձը հաստատող փաստաթղթով` անկախ դրա վավերականության ժամկետը լրացած լինելու հանգամանքից,
4. Միանվագ դրամական աջակցության նպատակայնության տեսանկյունից, բանկերի համար նախատեսել գումարները նոր նախկին հաշիվները ԿԲ-ի միջոցով ծառայությանը տրամադրելուց հետո բացված բանկային հաշիվներին փոխանցելու հնարավորություն, 
5. սահմանել, որ անձն իր նախաձեռնությամբ կարող է սխալ վճարված այդ թվում` իր կողմից ոչ հավաստի տվյալներ ներկայացնելու հիմքով գումարը վերականգնել  պետական բյուջե և համապատասխան անդորրագրի պատճենը ներկայացնել ծառայություն։ Այս դեպքում ծառայությունը նրա տվյալները հանում է շահառուների տվյալներից, որպեսզի այս միջոցառման շահառու հանդիսանալու հիմքով անձը չօգտվի հաջորդ սոցիալական միջոցառումներից,
6. սահմանել, որ եթե վճարման ցուցակը վճարող կազմակերպությանը փոխանցելուց հետո ճշտվում է, որ քաղաքացիական կացության ակտերի գրանցման մարմիններից ստացված տվյալների համաձայն՝ շահառուն (անչափահաս շահառուի դեպքում՝ շահառուն կամ նրա ծնողը) մահացել է մինչև վճարման ցուցակը ձևավորելու օրը կամ այլ տվյալներով հաստատվել է, որ անձը չի հանդիսանում սույն միջոցառման շահառու կամ 2022-2023թթ ուսումնական տարում Հայաստանի Հանրապետության ուսումնական հաստատություններում առկա ուսուցմամբ սովորող՝ 2023 թվականի սեպտեմբերի 19-ի դրությամբ Լեռնային Ղարաբաղի հասցեով հաշվառված անձ դիտարկվում է, որ, որպես ընտանիքի անդամ, սովորողն օբյեկտիվորեն չի գտնվել Լեռնային Ղարաբաղում, սակայն ընտանիքի տեղահանման պատճառով հայտնվել է սոցիալական ծանր վիճակում, ապա ծառայությունն իրավասու է գումարը հետ պահանջել վճարող կազմակերպություններից, իսկ վերջիններս վճարած չլինելու դեպքում գումարը պետք է վերադարձնեն պետական բյուջե: Անկանխիկ վճարման դեպքում բանկը բանկային հաշվից գումարը հետ է գանձում (բավարար միջոցներ չլինելու դեպքում` բանկային հաշվում առկա հասանելի մնացորդի չափով) առանց շահառուի համաձայնության: 

3. Իրավական ակտի կիրառման դեպքում ակնկալվող արդյունքը
Իրավական ակտի ընդունման դեպքում կլուծվեն 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված անձանց միանվագ դրամական սոցիալական աջակցության տրամադրման գործընթացի իրավակիրառ պրակտիկայում ծագած խնդիրները։

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության կառավարության 2023 թվականի սեպտեմբերի 19-ի N 1675-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից: 

1. «Հայաստանի Հանրապետության կառավարության 2023 թվականի սեպտեմբերի 19-ի N 1675-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության կառավարության 2023 թվականի սեպտեմբերի 19-ի N 1675-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ ծախսերը և եկամուտները չեն ավելանա:
 

